
  

 

 

ACTIVIDADES EXTRAESCOLARES 

 

O Concello de Castrelo do Val, volveu a organizar este verán actividades para 

os máis cativos pensadas para facilitar a conciliación familiar e que os nenos 

sigan relacionándose durante as vacacións do curso escolar. 

Contou coa co-financiación da Secretaría Xeral de Igualdade da Consellería de 

Emprego e Igualdade, por un importe de 6.272€ e o resto dos fondos do Concello 

de Castrelo do Val. 

Cada ano aumenta o número de cativos inscritos, sendo este ano 30, con idades 

comprendidas entre os 3 e os 12 anos. Foron catro as monitoras encargadas do 

seu coidado.  

Entre as actividades destacan os obradoiros de manualidades, xogos para 

incentivar a psicomotricidade dos máis pequenos, música e baile e cando o 

tempo o permitía, saídas ó parque do Terrón. Clasificados as veces por idades 

dependendo da actividade para entreter a todos por igual. 

Este ano incluíronse actividades organizadas polo Concelleiro de Cultura de 

Castrelo do Val. 

A primeira tivo lugar no teleclub, onde puideron ver con soporte audivisual a orixe 

dos castros e o proceso do liño, coa intención de que entenderan a nosa historia 

e o que verían no Centro de Intrerpretación do Patrimonio recén reinagurado e 

actualizado. 

 

Durante a proxección dos documentais no teleclub. 



  

 

No CIP visitaron as dúas salas das que se compón. Unha delas adicada “A Pedra 

Alta” onde se atopa unha réplica desta e outros restos de tipo arqueolóxico 

relacionados co castro da Cabanca eoutros de orixe romano atopados en 

Castrelo. 

A outra sala é de tipo etnográfico onde puideron ver e tocar os aparellos vistos 

previamente no vídeo do proceso do liño e varios obxectos relacionados cos 

traballos, oficios e folclore do noso Concello. 

 

 

 

 

Visita a sala adicada “A Pedra Alta”. 

 

A útima actividade foi a ruta do Patrimonio, percorrendo o núcleo de Castrelo 

parando nos puntos de interese patrimonial, fornos, muíños, cruceiros… e as 

aforas do pobo como o Castro da Cabanca e a necrópolis de San Martiño. 



  

 

 

Durante a ruta do Patrimonio, parando e escoitando as explicacións do Concelleiro de Cultura. 

 

 

Vendo o forno e cómo se utilizaba antes. 



  

Actividades diferentes para que os cativos sepan apreciar a historia e cultura do 

noso pobo. Cabe destacar o interese amosado por eles aínda contando con tan 

pouca idade. 


